នាយកដ្ឋានត្រៀមរៀបចំ និង បណ្តុះបណ្តាល
ផែនការយុទ្ធសាស្រ្តការប្រែប្រួលអាកាសធាតុសំរាប់វិស័យ
គ្រប់គ្រងគ្រោះមហន្តរាយ
(ការកសាងសមត្ថភាពនៅថ្នាក់ជាតិ រហូតដល់ថ្នាក់សហគមន៍)

១/.មាតិកា​
២/.ពាក្យកាត់
៣/.សេចក្តីសង្ខេប 
ការប្រែប្រួលអាកាសធាតុគឺជាបញ្ហាអាក្រក់ និងកាន់តែអាក្រក់ទៅ បើយើងមិនមាន ការរួមគ្នាអនុវត្តផែនការរួម ។ គ្រោះមហន្តរាយដោយធម្មជាតិ បានវាយប្រហារគ្រប់ទិសទីនៅ ជុំវិញពិភពលោក នៅប៉ុន្មានឆ្នាំចុងក្រោយនេះធ្វើឲ្យខូចខាតធ្ងន់ធ្ងរទាំផ្នែកសេដ្ឋកិច្ច និងអាយុ ជីវិតមនុស្ស ។ នៅព្រះរាជាណាចក្រកម្ពុជា គ្រោះមហន្តរាយធំៗមាន ទឹកជំនន់ឆ្នាំ២០០០- ២០០១-២០០២ គ្រោះរាំងស្ងួតធ្ងន់ធ្ងរឆ្នាំ២០០៣, ២០០៤ ព្យុះកំបុតត្បូងដែលកម្ពុជាពុំធ្លាប់ជួប ប្រទះនោះបានកើតមាននៅចុងខែកញ្ញា និងដើមខែតុលា ឆ្នាំ២០០៩ គឺព្យុះកេតសាណា ហើយនៅចុងខែកញ្ញា ឆ្នាំ២០១១ មានទឹកជំនន់ទន្លេមេគង្គផង និងជំនន់ទឹកភ្លៀងនៅតំបន់ ភ្នំផង។
យើងឃើញថាគ្រោះមហន្តរាយដោយធម្មជាតិដែលពីមុនពុំធ្លាប់មាន   គឺវាកើតមាន នៅប្រទេសជាច្រើនក្នុងតំបន់អាស៊ីយើងនេះ ហើយប្រទេសទាំងនោះក៏ប្រឈមមុខនឹងហានិ ភ័យស្រដៀងគ្នានេះដែរ នៅពេលណាមានគ្រោះមហន្តរាយម្តងៗ គឺវាធ្វើឲ្យអន្តរាយដល់ការ អភិវឌ្ឍ បំផ្លិចបំផ្លាញជីវិត និងជីវភាពរស់នៅ ព្រមទាំងធ្វើឲ្យប្រជាពលរដ្ឋធ្លាក់ក្នុងភាពក្រីក្រ។
ស្ថានភាពដែលកើតមានពីគ្រោះមហន្តរាយនេះធ្វើឲ្យការគ្រប់គ្រងគ្រោះមហន្តរាយ ស្ថិតនៅជាបន្ទុករបស់រដ្ឋ ហើយរដ្ឋជាអ្នកទទួលខុសត្រូវក្នុងការអនុវត្តវិធានការកាត់បន្ថយ គ្រោះមហន្តរាយ ដូចនេះហើយរាជរដ្ឋាភិបាលកម្ពុជា បានបង្កើតគណៈកម្មាធិការជាតិគ្រប់ គ្រងគ្រោះមហន្តរាយ ក្រោមការដឹកនាំផ្ទាល់ពីប្រមុខរាជរដ្ឋាភិបាល សម្តេចអគ្គមហាសេនាបតី តេជោ ហ៊ុន​ សែន ។ ជាមួយនេះដែរការប្រែប្រួលអាកាសធាតុ តាមការព្យាករណ៍អាចនាំឲ្យ មានផលវិបាកធ្ងន់ធ្ងរចំពោះប្រព័ន្ធជលសាស្រ្ត ធនធានទឹក កសិកម្ម សន្តិសុខស្បៀង ប្រព័ន្ធ អេកូឡូស៊ីដីគោក និងទឹកសាប ប្រព័ន្ធអេកូឡូស៊ីតំបន់ឆ្នេរ និងសមុទ្រ និងសុខភាពមនុស្ស ។ ផលប៉ះពាល់អវិជ្ជមានមានជាអាទិ៍ ការកើតមានជាញឹកញាប់នៃទឹកជំនន់ និងរាំងស្ងួត ដូច្នេះ ហើយនៅកម្ពុជាគ្រោះមហន្តរាយដោយទឹកជំនន់ រាំងស្ងួត ជម្ងឺឆ្លង អាចសន្និដ្ឋានថា នេះជា កត្តាដែលបង្កមកពីការប្រែប្រួលអាកាសធាតុ ដូច្នេះហើយយើងមិនត្រូវបំភ្លេចនូវចំណងទាក់ ទងរវាងគ្រោះមហន្តរាយ និងការប្រែប្រួលអាកាសធាតុ ដោយអនុវត្តផ្សាភ្ជាប់រវាងការកាត់ បន្ថយហានិភ័យនៃគ្រោះមហន្តរាយ ជាមួយការបន្ស៊ាំការប្រែប្រួលអាកាសធាតុ ។
ការកាត់បន្ថយហានិភ័យនៃគ្រោះមហន្តរាយ ក៏ដូចជាការបន្ស៊ាំការប្រែប្រួលអាកាស ធាតុ មិនមែនជារឿងដាច់ដោយឡែកឯកឯងរបស់ស្ថាប័នណាមួយឡើយ ពីព្រោះវាជាបញ្ហា អន្តរវិស័យត្រូវអនុវត្តតាមរយៈអ្នកមានការពាក់ព័ន្ធទាំងអស់ក្នុងប្រទេស។ ផែនការយុទ្ធសាស្រ្ត ប្រែប្រួលអាកាសធាតុសម្រាប់វិស័យគ្រប់គ្រងគ្រោះមហន្តរាយ គឺជាការចូលរួមជួយការបន្ស៊ាំ ការប្រែប្រួលអាកាសធាតុ ហើយជាការត្រឹមត្រូវដែលត្រូវលើកយកមកដោះស្រាយ នោះគឺនៅ ថ្នាក់មូលដ្ឋានសហគមន៍ ពីព្រោះករណីមុខសញ្ញាគ្រោះថ្នាក់កើតឡើង មូលដ្ឋានសហគមន៍ ត្រូវទទួលរងផលប៉ះពាល់មុនគេ ដូចនេះបើមូលដ្ឋានសហគមន៍ គេយល់ដឹងគេនឹងទទួល ស្គាល់ថា ការកាត់បន្ថយហានិភ័យនៃគ្រោះមហន្តរាយ និងការបន្ស៊ាំការប្រែប្រួលអាកាសធាតុ នៅមូលដ្ឋានសហគមន៍ជាចំណុចសំខាន់ដើម្បីនាំឲ្យដល់ការសម្រេចឲ្យបានគោលបំណងការ កាត់បន្ថយភាពក្រីក្ររបស់ប្រទេស ។ កត្តាគន្លឹះនៃការអនុវត្តការកាត់បន្ថយហានិភ័យនៃគ្រោះ មហន្តរាយនៅមូលដ្ឋានសហគមន៍ គឺការកសាងសមត្ថភាពធន់ទ្រាំបាននឹងគ្រោះមហន្តរាយ ដែលតម្រូវឲ្យមានការយល់ដឹងឲ្យបានច្រើនពីបរិបទមូលដ្ឋាន ទីដែលប្រជាជនប្រឈមនឹង ហានិភ័យទៅលើការរស់នៅ និងការប្រកបរបរទទួលទាន ហើយវាជាការសំខាន់ទៅទៀត នោះ ការយល់ដឹងពីមូលហេតុសំខាន់ដែលបង្កឲ្យមានភាពងាយរងគ្រោះ រួមបញ្ចូលការខ្វះ ហេដ្ឋារចនាសម្ព័ន្ធរូបវ័ន្ត សេវាកម្មសង្គម និងសេដ្ឋកិច្ច និងការតាំងទីលំនៅកន្លែងដែលអាច មានគ្រោះថ្នាក់ ។
ស្ថិតក្នុងបរិស្ថានដែលបង្កឲ្យមានភាពក្រីក្រ ចំណុចចាប់ផ្តើមនៃការបន្ស៊ាំនឹងការប្រែ ប្រួលអាកាសធាតុ ការកាត់បន្ថយហានិភ័យនៃគ្រោះមហន្តរាយ គឺចំណុចចាប់ផ្តើមជួយឲ្យ មូលដ្ឋានសហគមន៍ មានសុវត្ថិភាព និងសមត្ថភាពធន់ទ្រាំបានទៅនឹងមុខសញ្ញាគ្រោះថ្នាក់ ដោយធម្មជាតិ ត្រូវគិតគូរសំខាន់លើការពង្រឹងសមត្ថភាព និងការផ្តល់ធនធានឲ្យមូលដ្ឋាន ក្នុងលក្ខខណ្ឌយល់ស្របគ្នា ធានាថាឲ្យមានការចូលរួមពិភាក្សារួមគ្នាឲ្យទទួលបានលទ្ធផល យូរអង្វែង ក្នុងនោះដៃគូពិតប្រាកដ គឺការចូលរួមយ៉ាងសកម្មពីប្រជាពលរដ្ឋដែលទទួល រងគ្រោះពីគ្រោះមហន្តរាយ ។ ស្របជាមួយនឹងការជួយមូលដ្ឋានសហគមន៍ នោះគឺត្រូវពង្រឹង ការទទួលខុសត្រូវរបស់រដ្ឋបាលថ្នាក់ក្រោមជាតិ និងមូលដ្ឋានក្នុងការចូលរួមសកម្មជាមួយ សហគមន៍ងាយរងគ្រោះ ដោយដាក់បញ្ចូលការកាត់បន្ថយហានិភ័យនៃគ្រោះមហន្តរាយ និង ការបន្ស៊ាំការប្រែប្រួលអាកាសធាតុទៅក្នុងផែនការអភិវឌ្ឍ និង កម្មវិធីវិនិយោគ ហើយគ្រប់អ្នក មានការពាក់ព័ន្ធ ក៏មានតួនាទីជួយដល់រដ្ឋបាលមូលដ្ឋានក្នុងការធ្វើឲ្យសម្រេចរាល់គម្រោង ការទាំងនេះ ។
៤/.សេចក្តីណែនាំ 
ផែនការយុទ្ធសាស្រ្តប្រែប្រួលអាកាសធាតុ សំរាប់វិស័យគ្រប់គ្រងគ្រោះ​មហន្តរាយ នេះសំដៅធ្វើសកម្មភាព ពង្រឹងសមត្ថភាព ការយល់ដឹងទូលំទូលាយពីថ្នាក់​ជាតិ រហូតដល់ មូលដ្ឋាន តាមយន្តការមានស្រាប់របស់គណៈកម្មាធិការជាតិគ្រប់គ្រងគ្រោះមហន្តរាយ  ដើម្បី បង្កើនការយក​ចិត្ត​ទុកដាក់ និង សហការអនុវត្តតាមវិធានការកាត់បន្ថយគ្រោះ​ហានិភ័យ​នៃ​គ្រោះ​​​មហន្តរាយ ទាក់ទងទៅនឹងការបន្ស៊ាំការប្រែប្រួលអាកាសធាតុនៅកម្ពុជា។
៥/.ស្ថានភាពដែលទាក់ទងនឹងហានិភ័យនៃគ្រោះមហន្តរាយ 
ផែនការយុទ្ធសាស្រ្តប្រែប្រួលអាកាសធាតុ សំរាប់វិស័យគ្រប់គ្រងគ្រោះ​មហន្តរាយ គឺទាក់ទងដល់ការបណ្តុះបណ្តាល ពង្រឹងសមត្ថភាពដែលធន់ទ្រាំបានទៅនឹងការប្រែប្រួល អាកាសធាតុ ៖
· រៀបចំផែនការសំរាប់បណ្តុះបណ្តាល ពង្រឹងសមត្ថភាពថ្នាក់ជាតិ ថ្នាក់សហគមន៍ ឲ្យស្គាល់អំពីមុខសញ្ញាគ្រោះថ្នាក់ ភាពងាយរងគ្រោះ និងសមត្ថភាព ដើម្បីចូលរួម កាត់បន្ថយផលប៉ះពាល់ដែលបណ្តាលមកពីការប្រែប្រួលអាកាសធាតុ ។
· ចូលរួមចំណែកផ្តល់ចំណេះដឹង និងការយល់ដឹងជាសាធារណៈ ស្តីពីសមត្ថភាពធន់ ទ្រាំបាន និងការបន្ស៊ាំទៅនឹងការប្រែប្រួលអាកាសធាតុ សំដៅកាត់បន្ថយហានិភ័យ នៃគ្រោះមហន្តរាយ។
· រួមចំណែកដល់ការសម្រេចឲ្យបាននូវទិសដៅអភិវឌ្ឍន៍របស់រាជរដ្ឋាភិបាល ប្រកប ដោយជោគជ័យ ពិសេស ការកាត់បន្ថយភាពក្រីក្រ។
៦/.ផលប៉ះពាល់នៃគ្រោះមហន្តរាយ និងហានិភ័យអាកាសធាតុក្នុងប្រទេសកម្ពុជា
ផែនការយុទ្ធសាស្រ្តប្រែប្រួលអាកាសធាតុ សំរាប់វិស័យគ្រប់គ្រងគ្រោះ​មហន្តរាយ គឺជាចំណុចលេចធ្លោក្នុងការកាត់បន្ថយហានិភ័យនៃគ្រោះមហន្តរាយ ដែលបង្កឡើងដោយ មុខសញ្ញាគ្រោះថ្នាក់ធម្មជាតិ និងមនុស្ស ដូចជា ទឹកជំនន់, រាំងស្ងួត, ខ្យល់ព្យុះ និងជម្ងឺឆ្លង រាតត្បាត ...។ល។
៦.១- ទឹកជំនន់ ៖ ដោយសារឥទ្ធិពលនៃការប្រែប្រួលអាកាសធាតុ ទឹកជំនន់បានកើតឡើង ញឹកញាប់ ធ្ងន់ធ្ងរ ទាំងទឹកជំនន់ទន្លេមេគង្គ និងទឹកជំនន់រហ័ស បណ្តាលឲ្យបាត់បង់អាយុ ជីវិតមនុស្ស សត្វ បំផ្លិចបំផ្លាញផលដំណាំ និងបង្កឲ្យមានការខូចខាតផ្ទះសម្បែង ព្រមទាំង ហេដ្ឋារចនាសម្ព័ន្ធនៅតាមមូលដ្ឋានជាច្រើនទៀតផង ។ ជាក់ស្តែងនៅឆ្នាំ២០១១ ទឹកជំនន់ បានធ្វើឲ្យរាជធានី-ខេត្ត ចំនួន ១៨, ខ័ណ្ឌ-ក្រុង-ស្រុក ចំនួន ១២២ និងសង្កាត់-ឃុំ ចំនួន ៦៨៧ រងគ្រោះ ។ ប្រជាជនចំនួន ៣៥៤.២១៧គ្រួសារ រងការប៉ះពាល់ ក្នុងនោះ ៥១.៩៥០គ្រួសារ ត្រូវជម្លៀលទៅទីទួលសុវត្ថិភាព និង ២៥០នាក់បានស្លាប់ ។ សន្ទូង ៤៣១.៤៧៦ហិកតា ត្រូវ លិចលង់ ហើយខូចខាតអស់ ២៦៧.១៨៤ហិកតា។ ផ្លូវជាតិផ្លូវខេត្តខូចខាត ៣៦០គីឡូម៉ែត្រ ផ្លូវលំខូចខាត ៤.៤៦៩គីឡូម៉ែត្រ, សាលារៀន ១.៣៦០កន្លែងត្រូវលិចលង់។
៦.២- រាំងស្ងួត ៖ ដោយសារឥទ្ធិពលនៃការប្រែប្រួលអាកាសធាតុ ការរាំងស្ងួតបានកាន់តែ ពន្យាពេលហួតហែងខុសពីធម្មតា ។ ជាធម្មតានៅប្រទេសកម្ពុជាបានចែករដូវជាពីរគឺ រដូវ វស្សាចាប់ពីខែឧសភា ដល់ខែតុលា និងរដូវប្រាំងចាប់ពីខែវិច្ឆិកា ដល់ខែមេសា។ ដោយឡែក នៅក្នុងរដូវវស្សាគឺតែមានកូនរដូវប្រាំងបានកើតឡើងនៅក្នុងចន្លោះខែកក្កដា និង ខែសីហា ។ រាំងស្ងួតបានកំណត់កន្លែងជាក់ស្តែង និងជាក់លាក់។ ផលប៉ះពាល់ផ្ទាល់ពីគ្រោះរាំងស្ងួត មាន ចំនួនច្រើនលើបញ្ហាកង្វះខាតទឹកសម្រាប់ផលិតផលកសិកម្ម, ការរីករាលដាលនៃជម្ងឺឆ្លង និង ការស្លាប់ដោយសារជម្ងឺបណ្តាលមកពីការខ្វះខាតទឹក។ ឆ្នាំ២០១១ ទោះបីទឹកភ្លៀងរដូវវស្សា បានធ្លាក់ជាបន្តបន្ទាប់នៅសប្តាហ៍ទី១ ខែឧសភា ធ្វើឲ្យល្បឿននៃការដាំដុះដុះណាំស្រូវបាន ច្រើនជាងឆ្នាំមុនក៏ដោយក៏នៅមានកន្លែងមួយចំនួនតូចជួបប្រទះការរាំងស្ងួត ដោយមានភ្លៀង ធ្លាក់បន្តិចបន្តួច កន្លែងខ្ឡះភ្លៀងធ្លាក់នៅដើមរដូវ កន្លែងខ្ឡះរហូតមកដល់ខែកក្កដា និងខែតុលា ទើបមានភ្លៀងធ្លាក់សើមដី។ ខេត្តបាត់ដំបង ៣.៥០០ហិកតាខ្វះទឹក, ខេត្តតាកែវ ៣០០ហិកតា ខេត្តកំពង់ឆ្នាំង ស្រុកសាមគ្គីមានជ័យ, ខេត្តកំពង់ស្ពឺ ស្រុកបរសេដ្ឋ ។ល។
៦.៣- ខ្យល់ព្យុះ ៖ ប្រទេសកម្ពុជាទទួលរងនូវរបបខ្យល់មូសុងវស្សា និងមូសុងប្រាំង ។ ដោយឥទ្ធិពលនៃការប្រែប្រួលអាកាសធាតុ ថ្មីៗនេះប្រទេសកម្ពុជា បានទទួលរងនូវប្រភេទ ខ្យល់បក់បោកខ្លាំង នៅឆ្នាំ២០០៩ (ចន្លោះថ្ងៃទី២៦ ខែកញ្ញា ដល់ថ្ងៃទី ០៥តុលា) ខ្យល់ព្យុះ កេតសាណាបានបោកបក់មកលើប្រទេសកម្ពុជា ធ្វើឲ្យមនុស្សស្លាប់ ៤៣នាក់ និងរងបួស ៨៧នាក់ និងប្រជាពលរដ្ឋប្រមាណ ៤៩.៧៨៧គ្រួសារ ត្រូវបាត់បង់ផ្ទះសម្បែង និងប្រាក់ ចំណូលចិញ្ចឹមជីវិត។ មានប្រជាពលរដ្ឋចំនួន ១៨០.០០០នាក់ ដែលទទួលរងឥទ្ធិពលផ្ទាល់ និងប្រយោល ស្មើនឹង ១,៤% នៃប្រជាជនសរុប និងធ្វើឲ្យខូចខាត និងបាត់បងសរុបប្រមាណ ១៣១,៩៩៦,៤១៥ដុល្លារអាមេរិក។
៦.៤- រន្ទះបាញ់ ៖ ពីមួយឆ្នាំទៅមួយឆ្នាំ ការកើតឡើងនៃមុខសញ្ញារន្ទះបាញ់កាន់តែច្រើន។ ឆ្នាំ២០១១ មនុស្សស្លាប់ ១៦៥នាក់ ហើយគិតមកត្រឹមពាក់កណ្តាលឆ្នាំ២០១២ មនុស្សស្លាប់ ដោយសាររន្ទះបាញ់ មានចំនួន ៦៣នាក់។
៦.៥- ការកើតមានជម្ងឺឆ្លង ៖ ប្រទេសកម្ពុជាធ្លាប់មានប្រវត្តិនៃការកើតឡើងជម្ងឺឆ្លងរាតត្បាត ជាច្រើនប្រភេទ ដូចជាៈ ជម្ងឺអាសន្នរោគ, គ្រុនចាញ់, គ្រុនឈាម ដែលអង្គការសុខភាព ពិភពលោកបានកំណត់ឲ្យឈ្មោះថា ជម្ងឺត្រូពិក និងថ្មីៗនេះបានកើតមាននូវជម្ងឺគ្រុនផ្តាសាយ ជាច្រើនប្រភេទទៀតដូចជា វ៉ីរុស H5N1, H1N1, A/H1N1 ជាដើម។ ចំណែកជម្ងឺផ្តាសាយបក្សី ចាប់ពីឆ្នាំ២០០៥ រហូតមកដល់ឆ្នាំ២០១២នេះ កើតមានចំនួន ២១ករណី ស្លាប់ ១៤ករណី និង សង្រ្គោះបាន ២ករណី ។
យើងឃើញថាគ្រោះមហន្តរាយដោយធម្មជាតិ ដែលពីមុនមកមិនធ្លាប់មាន គឺវាកើត មាន ហើយនៅពេលមានគ្រោះមហន្តរាយម្តងៗវាធ្វើឲ្យអន្តរាយដល់ការអភិវឌ្ឍន៍បំផ្លិចបំផ្លាញ ជីវិត និងជីវភាពរស់នៅ ព្រមទាំងធ្វោះឲ្យប្រជាពលរដ្ឋធ្លាក់ក្នុងជីវភាពក្រីក្រ ។
៧/. គោលនយោបាយ និងយុទ្ធសាស្រ្តឆ្លើយតបទៅនឹងការប្រែប្រួលអាកាសធាតុ 
· ផែនការសកម្មភាព​ជាតិនៃយុទ្ធសាស្រ្តសម្រាប់ការកាត់បន្ថយគ្រោះភ័យ (ហានិភ័យ) នៃ​គ្រោះមហន្តរាយ (២០០៨-២០១៣) ក្រោម​កិច្ចសហការរវាងគណៈកម្មាធិការជាតិគ្រប់គ្រង គ្រោះមហន្តរាយ និងក្រសួងផែនការ ត្រូវបានអនុម័ត និង​ដាក់ឲ្យប្រើប្រាស់ក្នុងឆ្នាំ២០០៩ ដើម្បីជាគោលការណ៍ណែនាំសម្រាប់ពង្រឹងការទទួលខុសត្រូវអនុវត្តការកាត់បន្ថយគ្រោះភ័យ នៃគ្រោះមហន្តរាយនៅកម្ពុជា រួមចំណែកសំខាន់ដល់ការសម្រេចឲ្យបាននូវទិសដៅអភិវឌ្ឍន៍ របស់រាជរដ្ឋាភិបាល ប្រកបដោយជោគជ័យ ជាពិសេស ការកាត់បន្ថយភាពក្រីក្រ។
· ផែនការសកម្មភាពជាតិ នៃយុទ្ធសាស្រ្ត សម្រាប់ការកាត់បន្ថយគ្រោះភ័យនៃគ្រោះ មហន្តរាយ គឺផ្តោតទៅលើបញ្ហាទូលំទូលាយជារួម គឺស្វែងរកការដោះស្រាយភាពងាយរង គ្រោះរបស់សហគមន៍ពីមុខសញ្ញាគ្រោះថ្នាក់ ហើយក្នុងនោះក៏បានកំណត់អំពីមុខសញ្ញាគ្រោះ ថ្នាក់ ការប្រែប្រួលអាកាសធាតុ និងការគាំទ្រយ៉ាងពេញលេញ ដល់កម្មវិធីសកម្មភាពបន្ស៊ាំ ការប្រែប្រួលអាកាសធាតុ(NAPA) និងការប្រឹងប្រែងអនុវត្ត និងតាមដានត្រួតពិនិត្យផងដែរ។
· អ្វីដែលនៅមិនទាន់មានគឺច្បាប់ស្តីពីការគ្រប់គ្រងគ្រោះមហន្តរាយ ផែនការបម្រុងទុក សម្រាប់ឆ្លើយតបគ្រោះមហន្តរាយ គោលនយោបាយជាតិគ្រប់គ្រងគ្រោះមហន្តរាយ និង​ ទម្រង់ការប្រតិបត្តិការស្តងដារ STANDARD OPERATING PROCEDURE ។ ពោលគឺច្បាប់ គោលការណ៍ គោលនយោបាយនេះគឺជួយដល់រាជរដ្ឋាភិបាល និងអាជ្ញាធរមូលដ្ឋាន ដើម្បី ត្រៀមបង្ការ និងត្រៀបរៀបចំឲ្យប្រសើរឡើងវិញ​ទៅនឹងការជួបមុខសញ្ញាគ្រោះថ្នាក់ រួមទាំង ការប្រែប្រួលអាកាសធាតុដែលកើតមាន ។ ដូច្នេះហើយគណៈកម្មាធិការជាតិគ្រប់គ្រងគ្រោះ មហន្តរាយ បានកសាងសេចក្តីព្រាងច្បាប់ស្តីពីការគ្រប់គ្រងគ្រោះមហន្តរាយ និងរៀបចំ កសាងគោលការណ៍គោលនយោបាយមួយចំនួនទៀតសំដៅថែរក្សា ការត្រួតពិនត្យ តាមដាន ពីគ្រោះមហន្តរាយ និងផ្តល់គំរោងសម្មភាពជួយមនុស្ស ឬ សហគមន៍ណាមួយដែលស្ថិតក្នុង ហានិភ័យ។ ជម្រុញ និងគាំទ្របន្ថែមឲ្យមានការទទួលស្គាល់ការកាត់បន្ថយហានិភ័យនៃគ្រោះ មហន្តរាយ (DRR) និងការបន្ស៊ាំការប្រែប្រួលអាកាសធាតុ (CCA) ពោលគឺនៅពេលណាធ្វើ ការកាត់បន្ថយហានិភ័យនៃគ្រោះមហន្តរាយបានល្អ វាជួយដល់ការបន្ស៊ាំទៅនិងការប្រែប្រួល អាកាសធាតុផងដែរ។
· ក្របខ័ណ្ឌការងារសកម្មភាពយូហ្គោ (HFA) ២០០៥-២០១៥ ដែលបានអនុម័តដោយ សន្និសិទពិភពលោក ស្តីពីការកាត់​បន្ថយគ្រោះមហន្តរាយ នៅទីក្រុងកូបេ ខេត្តយូហ្គោ ប្រទេសជប៉ុន ត្រូវបានបង្កើតឡើងសម្រាប់ជាការឆ្លើយតបដ៏ចាំបាច់ទាក់ទងទៅដឹងការអនុវត្ត សកម្មភាពកាត់បន្ថយផលប៉ះពាល់ពីគ្រោះមហន្តរាយ ទៅលើមនុស្ស និង ការអភិវឌ្ឍន៍ ។ ក្របខ័ណ្ឌការងារសកម្មភាពយូហ្គោ បានបញ្ជាក់ថាការកាត់បន្ថយហានិភ័យ​គ្រោះមហន្តរាយ គឺជាបញ្ហាចម្បងសម្រាប់នយោបាយអភិវឌ្ឍន៍ លើសពីនេះទៅទៀត វាក៏បានផ្តល់​ប្រយោជន៍ ដល់វិទ្យាសាស្រ្ត មនុស្សធម៌ និង បរិស្ថាន ជាដើម ។ គ្រោះមហន្តរាយធ្វើឲ្យអន្តរាយដល់ សមិទ្ធផលអភិវឌ្ឍន៍ធ្វើឲ្យមនុស្ស និងប្រទេសជាតិក្រីក្រ ហើយបើគ្មានកិច្ចខំប្រឹងប្រែងដោះ ស្រាយបញ្ហាបាត់បង់​ដោយសារគ្រោះមហន្តរាយនេះទេ នោះគ្រោះមហន្តរាយ ប្រែក្លាយ ជាឧបសគ្គដ៏ធ្ងន់ធ្ងរបំផុតដល់សមិទ្ធផល​នៃគោលដៅអភិវឌ្ឍន៍សហស្សវត្សរ៍ ។
· យោងតាមឯកសារដែលបានបោះផ្សាយ ដោយយុទ្ធសាស្រ្តអន្តរជាតិសម្រាប់ការ កាត់បន្ថយគ្រោះមហន្តរាយ ISDR បានបញ្ជាក់ថាគ្រោះមហន្តរាយ និងការប្រែប្រួលអកាស ធាតុ បង្កនូវការគំរាមកំហែង ២ សំខាន់ៗគឺ ៖
១- អាចនឹងមានការកើតឡើងកាន់តែញឹកញាប់ នូវមុខសញ្ញាគ្រោះថ្នាក់ដោយ អាកាសធាតុ ដូចជា៖ ទឹកជំនន់ ព្យុះត្រូពិក រលកកំដៅ និងភាពរាំងស្ងួត (បាននឹងកំពុងកើត ឡើងនៅកន្លែងមួយចំនួន)។
២- មានការប្រែប្រួលមួយចំនួន ដូចជា សឹករិចរិល នៃប្រព័ន្ធអេកូឡូស៊ី ការថយចុះ នូវបរិមាណទឹក និង ផលប៉ះពាល់លើជីវភាពរស់នៅដែលជាផលអាក្រក់ទាំងនេះ នឹងកាត់ បន្ថយសមត្ថភាពរបស់សហគមន៍ ក្នុងការ​ឆ្លើយតបទៅនឹងមុខសញ្ញាគ្រោះថ្នាក់ដោយធម្មជាតិ ជាពិសេសនៅប្រទេសកំពុងអភិវឌ្ឍន៍ក្រីក្រមួយចំនួន។
តាមរយៈការសិក្សាពីសកម្មភាពដែលបានអនុវត្តកន្លងមក ទាក់ទងវិស័យគ្រប់គ្រង គ្រោះ​មហន្តរាយ យើងទទួលបាននូវលទ្ធផលសំខាន់ៗមួយចំនួន ពិសេស ការយល់ដឹង​នៅ តាមសហគមន៍លើការងារកាត់បន្ថយហានិភ័យនៃគ្រោះមហន្តរាយ ប៉ុន្តែក៏នៅមាន​ចំណុច ឬ សកម្មភាពខ្លះៗមិនទាន់បានអនុវត្តជាប់លាប់ និងមានសហគមន៍ខ្លះទៀតមិន​ទាន់ទទួលបាន ឬ មិនយកចិត្តទុកដាក់លើការងារកាត់បន្ថយហានិភ័យនៃគ្រោះមហន្ត​រាយ​​​នៅឡើយ ។

ដើម្បីសំរេចបាននូវលទ្ធផលរំពឹងទុកតាមគោលបំណង និងគោលដៅនៃផែនការយុទ្ធ សាស្រ្តការប្រែប្រួលអាកាសធាតុសំរាប់វិស័យគ្រប់គ្រប់គ្រោះមហន្តរាយ នោះគប្បីផ្តោតការ យកចិត្តទុកដាក់លើសកម្មភាពមួយចំនួនដូចជា ៖
· បង្កើនការយកចិត្តទុកដាក់លើការចូលរួមសហការណ៍ពីប្រព័ន្ធផ្សព្វព័ត៌មាននានា ៖ ទូរទស្សន៍.​ វិទ្យុ. កាសែត. ទស្សនាវដ្តី ដើម្បីជួយផ្សព្វផ្សាយបានទូលំទូលាយពីសកម្មភាព សំខាន់ៗដែលត្រូវត្រៀមបង្ការ និងការអនុវត្តន៍​ទាំងនៅមុនពេល ក្នុងពេល និងក្រោយពេល គ្រោះមហន្តរាយកើតឡើង ពិសេសឲ្យបានដល់សហគមន៍ដែលងាយទទួលរងគ្រោះ ។
· បោះពុម្ភ និង ចែកចាយឲ្យបានទៅដល់គ្រប់សហគមន៍ នូវផ្ទាំងរូបភាពសំខាន់ៗ ទាក់ទងនឹងការត្រៀមបង្ការ ការកាត់បន្ថយគ្រោះភ័យនៃគ្រោះមហន្តរាយ ពិសេសដើម្បីឲ្យ គ្រួសារនៅតាមសហគមន៍យល់ដឹង និងប្រុងប្រយ័ត្ន ។
· សហគមន៍ដែលទទួលរងផលប៉ះពាល់តិចតួចដោយគ្រោះមហន្តរាយ ដោយសារ សហគមន៍មានការយល់ដឹង និងត្រៀមលក្ខណៈបានល្អ ហើយវាស្រ័យដោយការគ្រប់គ្រង ដឹកនាំ​ និងការទទួលខុសត្រូវពីថ្នាក់ដឹកនាំសហគមន៍ ។ ការពង្រឹងសមត្ថភាពដើម្បីជួយឲ្យ ថ្នាក់ដឹកនាំនៅសហគមន៍ ដែលជាអ្នករស់នៅផ្ទាល់ជាមួយក្រុមងាយរងគ្រោះ មានការយល់ ដឹងច្បាស់លាស់ និងអាចណែនាំផ្សព្វផ្សាយផែនការយុទ្ធសាស្រ្ត​ការកាត់បន្ថយគ្រោះភ័យនៃ​គ្រោះមហន្តរាយបានកាន់តែល្អ និងស៊ីជំរៅបន្ថែមទៀតគួរបោះពុម្ភកូនសៀវភៅ​ណែនាំ ស្តីពី ផែនការយុទ្ធសាស្រ្តនោះ និងចែកផ្សព្វផ្សាយឲ្យបានដល់គ្រប់សហគមន៍ ។
· ការបញ្រ្ជាបការយល់ដឹង គឺកាត់បន្ថយការប៉ះពាល់ធ្ងន់ធ្ងរពីឥទ្ធិពលគ្រោះមហន្តរាយ បានមួយចំនួន កន្លងមកគណៈកម្មាធិការជាតិគ្រប់គ្រងគ្រោះមហន្តរាយ បានសហការជាមួយ ក្រសួង-ស្ថាប័ន និងអង្គការដៃគូ អនុវត្តន៍លើការងារទាក់ទងទៅនឹង ៖
· ការបញ្រ្ជាបផែនការ DRR/CCA ទៅក្នុងផែនការអភិវឌ្ឍន៍ឃុំ-សង្កាត់
· ការបញ្រ្ជាបផែនការ DRR/CCA តាមរយៈកម្មវិធីអប់រំ តាមសាលារៀន
· ដើម្បីឲ្យការងារនេះមានប្រសិទ្ធភាព ចាំបាច់ត្រូវពង្រឹងកិច្ចសហការល្អជាមួយផែ្នក ពាក់ព័ន្ធទាំងអស់តាមវិធីសមស្របដែលអាចធ្វើទៅបាន ។
· ផែនការសកម្មភាពជាតិនៃយុទ្ធសាស្រ្ត សម្រាប់ការកាត់បន្ថយគ្រោះភ័យនៃគ្រោះ មហន្តរាយ ។
· ពង្រឹងសមត្ថភាពគ្រប់គ្រងហានិភ័យនៃគ្រោះមហន្តរាយនៅថ្នាក់ក្រោមជាតិ និងថ្នាក់ សហគមន៍ គឺជាមូលដ្ឋានគ្រឹះនៃផែនការសកម្មភាព។ សហគមន៍ និងគ្រួសារដែលស្ថិតក្នុង ភាពក្រីក្រ ងាយរងគ្រោះបំផុតទៅនឹងគ្រោះមហន្តរាយ ហើយមានសមត្ថភាពតិចតួច ក្នុងការ ធ្វើឲ្យមានប្រក្រតីភាពឡើងវិញ។ 
· បង្កើនសមត្ថភាពធន់ទ្រាំបានរបស់សហគមន៍ និងគ្រួសារ ដើម្បីរួមចំណែកកាត់ បន្ថយភាពក្រីក្រដែលជាបំណងរបស់រាជរដ្ឋាភិបាលកម្ពុជា។
· ច្បាប់ ស្តីពី ការគ្រប់គ្រងគ្រោះមហន្តរាយ ... ។ល។
· ជារួមគ្រោះមហន្តរាយ និងការប្រែប្រួលអាកាសធាតុ ពុំមានអ្វីដែលត្រូវកាត់ផ្តាច់ ចេញពីគ្នាបាន​ឡើយ​ការប្រែប្រួលអាកាសធាតុ បង្កើតមុខសញ្ញាគ្រោះថ្នាក់ដោយអាកាសធាតុ មកលើភាពងាយរងគ្រោះបង្កើតនូវ​គ្រោះមហន្តរាយ ។ ជាប្រែប្រួលអាកាសធាតុពិតជាមាន ទំនាក់ទំនងជាមួយគ្រោះមហន្តរាយ ហើយការកើន​ឡើងនៃទំហំ និង ផលប៉ះពាល់គ្រោះ មហន្តរាយ គឺកាន់តែមានភាពធ្ងន់ធ្ងរឡើង រីឯអ្នកដែលរងគ្រោះខ្លាំង​បំផុតនោះ គឺប្រជាជននៅ មូលដ្ឋាន សហគមន៍ ហើយដែលត្រូវទាមទារឲ្យមានការដោះស្រាយបញ្ហាអាយុជីវិតនេះ បន្ទាន់ដល់ បុគ្គលតែម្តង គឺមូលដ្ឋានសហគមន៍។
· ការកាត់បន្ថយហានិភ័យនៃគ្រោះមហន្តរាយ និងការប្រែប្រួលអាកាសធាតុ គឺជា បញ្ហាអន្តរវិស័យ និងពហុជំនាញដែលតម្រូវឲ្យមានកិច្ចសហការសម្របសម្រួលជិតស្និទ្ធរវាង ក្រសួងស្ថាប័នរាជរដ្ឋាភិបាល វិស័យឯកជន អ្នកពាក់ព័ន្ធទាំងអស់ដៃគូអភិវឌ្ឍន៍សង្គមស៊ីវិល ... ។ល។
· ការប្រែប្រួលអាកាសធាតុ គឺបានកំណត់នៅក្នុងផែនការសកម្មភាពជាតិនៃយុទ្ធសាស្រ្ត សម្រាប់ការកាត់បន្ថយហានិភ័យនៃគ្រោះមហន្តរាយ គឺជាចំណុចលេចធ្លោនៃមុខសញ្ញាគ្រោះ ថ្នាក់ដែលស្ថិតក្នុងហានិភ័យនៃគ្រោះមហន្តរាយនៅកម្ពុជា ។ ដោយព្រះរាជាណាចកក្រកម្ពុជា ជាប្រទេសពឹងផ្អែកលើវិស័យកសិកម្ម នោះគឺ ងាយរងគ្រោះថ្នាក់ខ្លាំងបំផុតពីឥទ្ធិពលនៃការ ប្រែប្រួលអាកាសធាតុ ហើយផលប៉ះពាល់ខ្លាំងបំផុតនោះគឺ ទំហំនៃការខូចខាតដោយសារ គ្រោះទឹកជំនន់ រាំងស្ងួត និងការថយចុះនូវផលដំណាំ ការខ្សត់ទឹកធ្វើឲ្យប្រជាជនមួយចំនួន កើតជំងឺដែលបណ្តាលមកពីទឹក ។ ទោះបីជាបានបង្កើតយុទ្ធសាស្រ្តនានា ដើម្បីដោះស្រាយ ពីផលប៉ះពាល់នៃមុខសញ្ញាគ្រោះថ្នាក់ ទឹកជំនន់ រាំងស្ងួត ក៏ដោយក៏សមត្ថភាពដោះស្រាយ របស់ប្រជាជននៅតំបន់ដែលទទួលរងគ្រោះ គឺនៅមានកំរិតនៅឡើយ ។
·  ភាពលេចធ្លោខាងមុខសញ្ញាគ្រោះថ្នាក់ធម្មជាតិ គឺទាក់ទងទៅនឹងភាពងាយរងគ្រោះ ខាងរូបវន្ត សង្គម សេដ្ឋកិច្ច និងបរិស្ថាន ដែលត្រូវមានការមានការយកចិត្តទុកដាក់ចំពោះ ប្រជាជននៅតំបន់រងគ្រោះនូវភាពធន់ទ្រាំទៅនឹងគ្រោះមហន្តរាយ ក៏ដូចជា ការបន្ស៊ាំទៅនឹង ការប្រែប្រួលអាកាសធាតុដែរ ។
· ផែនការសកម្មភាពជាតិ នៃយុទ្ធសាស្រ្តសម្រាប់ការកាត់បន្ថយហានិភ័យ នៃគ្រោះ មហន្តរាយ ២០០៨-២០១៣ (SNAP-DRR) ត្រូវបានបង្កើតឡើងដាក់ឲ្យដំណើរការ ដើម្បី សម្រេចគោលដៅទាំងឡាយដែលមានចែងក្នុងយុទ្ធសាស្រ្តចតុកោណ (Rectangular Strategy) និងឈានទៅសម្រចការងារអភិវឌ្ឍន៍សហស្សវត្ស (MDG)។ ផែនការយុទ្ធសាស្រ្ត អភិវឌ្ឍន៍ជាតិ បច្ចុប្បន្នកម្ម ២០០៩-២០១៣ បានកំណត់យ៉ាងច្បាស់គ្រោះថ្នាក់ធម្មជាតិ ដូចជាៈ ទឹកជំនន់ ការរាំងស្ងួត ខ្យល់ព្យុះ ការរាតត្បាតនៃជំងឺនានាដែលប្រទេសកម្ពុជាបាន ជួបប្រទះកន្លងមក បានបង្កគ្រោះថ្នាក់ដល់ជីវិតមនុស្ស ការខូចខាតផលដំណាំកសិកម្ម និង ទ្រព្យសម្បត្តិប្រជាជន និងប៉ះពាល់សេដ្ឋកិច្ចជាតិផងដែរ។
· ដើម្បីត្រៀមបង្ការនឹងគ្រោះមហន្តរាយធម្មជាតិទាំងនេះ រាជរដ្ឋាភិបាល បានបង្កើត គណៈកម្មាធិការជាតិគ្រប់គ្រងគ្រោះមហន្តរាយឆ្នាំ ១៩៩៥ និងមានរចនាសម្ព័ន្ធថ្នាក់ជាតិ ថ្នាក់ រាជធានី.ខេត្ត, ថ្នាក់ក្រុង.ស្រុក.ខ័ណ្ឌ, ថ្នាក់ឃុំ.សង្កាត់ និងភូមិ ដើម្បីការកាត់បន្ថយហានិភ័យ នៃគ្រោះមហន្តរាយ។
គណៈកម្មាធិការជាតិគ្រប់គ្រងគ្រោះមហន្តរាយមាន សម្តេចអគ្គមហាសេនាបតីតេជោ ហ៊ុន សែន នាយករដ្ឋមន្ត្រី ជាប្រធាន ហើយគណៈកម្មាធិការគ្រប់គ្រងការប្រែប្រួល អាកាសធាតុ សម្តេចបានទទួលធ្វើជា​ប្រធានកិត្តិយសដែរ។ នេះជាសក្ខីភាពបញ្ជាក់ពីការយក ចិត្តទុកដាក់កម្រិតខ្ពស់បំផុត របស់រាជរដ្ឋាភិបាល​កម្ពុជាលើការងារគ្រប់គ្រងគ្រោះមហន្តរាយ និងការប្រែប្រួលអាកាសធាតុ។
៨/. វិធានការឆ្លើយតប ការកាត់បន្ថយហានិភ័យនៃគ្រោះមហន្តរាយទៅនឹង ការប្រែប្រួលអាកាសធាតុ 
ក/. ចក្ខុវិស័យ 

កសាងសហគមន៍ធន់ទ្រាំបានទៅនឹងគ្រោះមហន្តរាយ ដែលបង្កឡើងដោយមុខសញ្ញា គ្រោះថ្នាក់ដោយអាកាសធាតុ ។
ខ/. បេសកកម្ម

ប្រកាន់យកក្របខ័ណ្ឌការងារយូហ្គោសម្រាប់សកម្មភាព (HFA) និង ចំណេះដឹង សម្រាប់ការកាត់បន្ថយហានិភ័យនៃគ្រោះមហន្តរាយ DRR និងការបន្ស៊ាំទៅនឹងការប្រែប្រួល អាកាសធាតុ ។
គ/. គោលបំណង និង ទិសដៅ
ផែនការយុទ្ធសាស្រ្តការបន្ស៊ាំទៅនឹងការប្រែប្រួលអាកាសធាតុ ដោយការកាត់បន្ថយ ហានិភ័យនៃគ្រោះមហន្តរាយ គឺសំដៅកាត់បន្ថយភាពងាយរងគ្រោះរបស់ប្រជាជនកម្ពុជា ដោយមុខសញ្ញាគ្រោះថ្នាក់ការប្រែប្រួលអាកាសធាតុ តាមរយៈការពង្រឹងប្រព័ន្ធគ្រប់គ្រងគ្រោះ មហន្តរាយកម្ពុជា និង តាមរយៈការធ្វើសកម្មភាពកាត់បន្ថយហានិភ័យនៃគ្រោះមហន្តរាយ ជា សមាសធាតុស្នូលក្នុងការបន្ស៊ាំទៅ នឹងការប្រែប្រួលអាកាសធាតុ។
ផែនការយុទ្ធសាស្រ្តមានទិសដៅជាក់លាក់ដូចខាងក្រោម ៖
១- បង្កើនទំនាក់ទំនង និង បំពេញបន្ថែមរវាងការកាត់បន្ថយហានិភ័យនៃគ្រោះ មហន្តរាយ និង ការបន្ស៊ាំការប្រែប្រួលអាកាសធាតុ ។
២- បង្កើនការយកចិត្តទុកដាក់លើការគ្រប់គ្រងហានិភ័យនៃគ្រោះមហន្តរាយ ឲ្យមាន ការប្រឹងប្រែងលើចំណុចសំខាន់ ភាពងាយរងគ្រោះ ឬសគល់នៃមូលហេតុ ផ្សេងៗ និង ភាពក្រីក្រ ។
៣- បង្ហាញឲ្យឃើញនូវប្រយោជន៍ នៃការលើកកម្ពស់សមត្ថភាពសម្រាប់បន្ស៊ាំរយៈ ពេលវែងរបស់ប្រជាជន និង ការរៀបចំឲ្យគេធ្វើជាម្ចាស់ដោះស្រាយជានិរន្ត ទៅ នឹងការប្រែប្រួលហានិភ័យ។
៤- ដើម្បីឲ្យជាក់ច្បាស់អំពីការគ្រប់គ្រងព្រឹត្តការណ៍មិននឹកស្មានដល់ និង ភាពមិន ច្បាស់លាស់ នៃការប្រែប្រួលអាកាសធាតុ ។
ឃ/. យុទ្ធសាស្រ្ត
យុទ្ធសាស្ត្រទី ១ :​ ការភ្ជាប់ទំនាក់ទំនងរវាងការបន្សុំាទៅនឹងការប្រែប្រួលអាកាសធាតុ​ ជាមួយការកាត់​បន្ថយ​ហានិភ័យនៃគ្រោះមហន្តរាយ
· ពង្រឹងសមត្ថភាពស្ថាប័នក្នុងការគ្រប់គ្រងហានិភ័យនៃគ្រោះមហន្តរាយ រួម ចំណែក ដល់ការបន្សាំការប្រែប្រួលអាកាសធាតុ
· ការកសាងសម្ថតភាពត្រៀមរៀបចំសម្រាប់ឆ្លើយតបគ្រោះមហន្តរាយ
យុទ្ធសាស្ត្រទី ២ : លើកកម្ពស់ប្រពន្ធ័ផ្តល់ដំណឹងជាមុន
· ការធ្វើឲ្យប្រសើរឡើងនូវប្រពន្ធ័ផ្តល់ដំណឹងជាមុន
· ការគ្រប់គ្រងហានិភ័យនៃគ្រោះមហន្តរាយនៅមូលដ្ឋានសហគមន៏
យុទ្ធសាស្រ្តទី ៣ :  ប្រើប្រាស់ចំណេះដឹងដើម្បីកសាងសមត្ថភាពធន់ទ្រាំបាន ទៅនឹង​គ្រោះមហន្តរាយ និងការបន្សុំាការប្រែប្រួលអាកាសធាតុនៅគ្រប់ថ្នាក់
· ការកសាងសមត្ថភាពចំណេះដឹងអំពីការគ្រប់គ្រង
· ការធ្វើប្រសើរឡើងនូវការយល់ដឹងជាសាធារណៈអំពីហានិភ័យនៃគ្រោះ​មហន្តរាយ និងការ​ប្រែប្រួល​អាកាសធាតុ
· ការធ្វើឲ្យដំណើរការតាមបែបវិទ្យាសាស្ត្របច្ចេកទេសអំពីការគ្រប់គ្រង​ហានិភ័យនៃគ្រោះមហន្តរាយ
យុទ្ធសាស្ត្រទី ៤ :  ការអភិវឌ្ឍដោយគិតគូរទៅលើហានិភ័យ
· ការបង្កើតជីវសុវត្ថិភាពសម្រាប់សហគមន៏ងាយរងគ្រោះ និង បង្កើតមុខ​របរ​ចិញ្ចឹមជីវិត
· បង្កើត និងលើកកម្ពស់ការកាត់បន្ថយគ្រោះថ្នាក់តាមបែបរចនាសម្ពន័្ធ និង​​  ​មិនមែន​រចនាសម្ពន្ធ័​ឲ្យបានសមស្រប
៩/.សេចក្តីសន្និដ្ឋាន ៖ 
